
Ardoifigeach Feidhmiúcháin 
Bainisteoir Cumarsáide
Sonraíocht Phoist



Maidir le CORU 

Rialaíonn CORU gairmithe sláinte agus cúraim shóisialta. Is é ár ról an pobal a chosaint trí iompar gairmiúil, oideachas, oiliúint agus inniúlacht ardchaighdeáin a chur chun cinn le clárú reachtúil na ngairmithe sláinte agus cúraim shóisialta. Bunaíodh CORU faoin Acht um Ghairmithe Sláinte agus Cúraim Shóisialaigh, 2005 (arna leasú). Tá sé comhdhéanta den Chomhairle um Ghairmithe Sláinte agus Cúraim Shóisialaigh agus na Boird Chlárúcháin, ceann amháin le haghaidh gach gairme a ainmnítear san Acht.

Gairmithe ainmnithe faoin Acht is ea bithcheimiceoirí cliniciúla, comhairleoirí, bia-eolaithe, radharceolaithe urghnamha, eolaithe míochaine, teiripeoirí ceirde, optaiméadraithe, ortoptaigh, teiripeoirí fisiceacha, fisiteiripeoirí, coslianna, síceolaithe, síciteiripeoirí, teiripeoirí radaíochta, radagrafaithe, oibrithe cúraim shóisialta, oibrithe sóisialacha agus teiripeoirí urlabhra agus teanga. Amach anseo, féadfaidh an tAire Sláinte gairmeacha eile a chur leis a mbeidh rialaithe ag CORU.

Cosaint Sonraí 

Caitear le sonraí pearsanta a chuirtear ar fáil do CORU de réir an Rialacháin Ghinearálta maidir le Cosaint Sonraí (RGCS) agus de réir na nAchtanna um Chosaint Sonraí, 2018. Coimeádfar na sonraí ar feadh tréimhse nach faide ná mar is gá chun na críocha ar chucu a phróiseáiltear na sonraí sin, agus coimeádfar iad ar bhealach a chinnteoidh slándáil iomchuí na sonraí lena n-áirítear próiseáil neamhúdaraithe nó neamhdhleathach sonraí. 

Má éiríonn le d’iarratas don ról seo, leanfar de do shonraí pearsanta a phróiseáil de réir chúis shonraithe an fholúntais ar chuir tú isteach air, agus ní choinneofar do shonraí níos faide ná mar is gá. Má éiríonn le d’iarratas agus má ghlacann tú le tairiscint fostaíochta le CORU, leanfar de do shonraí pearsanta a phróiseáil de réir Bheartas Bainistíochta Comhad Pearsanra CORU. 

Féadfaidh CORU na sonraí a chuir tú ar fáil ar an bhfoirm iarratais a nochtadh d'fhoinsí seachtracha ar na cúiseanna seo a leanas; i gcás ina bhfuil measúnóir seachtrach ag cabhrú leis an ngearrliostú nó le linn agallaimh don phost ar chuir tú isteach air, agus d'iniúchóirí inmheánacha agus seachtracha. 






Riachtanais Saoránachta:

Is gá d’iarrthóirí na critéir seo a leanas a chomhlíonadh:

a) A bheith ina shaoránach nó ina saoránach den Limistéar Eorpach Eacnamaíoch. Is iad na tíortha atá sa Limistéar Eorpach Eacnamaíoch ná Ballstáit an Aontais Eorpaigh mar aon leis an Íoslainn, Lichtinstéin, agus an Iorua; nó
b) A bheith ina shaoránach nó ina saoránach den Ríocht Aontaithe (RA); nó
c) A bheith ina shaoránach nó ina saoránach den Eilvéis de bhun an chomhaontaithe idir an AE agus an Eilvéis maidir le saorghluaiseacht daoine; nó
d) A bheith ina dhuine nó ina duine nach saoránach den Limistéar Eorpach Eacnamaíoch a bhfuil víosa stampa 4 aige nó aici: * nó
e) A bheith ina dhuine nó ina duine ar dámhadh cosaint idirnáisiúnta air nó uirthi faoin Acht um Chosaint Idirnáisiúnta 2015 nó aon bhall teaghlaigh atá i dteideal fanacht sa Stát de thoradh athaontú teaghlaigh agus a bhfuil víosa stampa 4 aige nó aici; nó
f) A bheith ina dhuine nó ina duine nach saoránach den Limistéar Eorpach Eacnamaíoch é nó í ach ar tuismitheoir nó leanbh cleithiúnach saoránaigh de chuid bhallstát LEE nó na Ríochta Aontaithe nó na hEilvéise é nó í agus a bhfuil víosa stampa 4 aige nó aici.

*Tabhair faoi deara go bhfuil víosa 50 TEU, a tháinig in ionad Stampa 4EUFAM tar éis Brexit, inghlactha mar choibhéis Stampa 4.




























Maidir leis an Ról
Tá CORU ag iarraidh Bainisteoir Cumarsáide a cheapadh. Ag tuairisciú do Cheann na Seirbhísí Corparáideacha, forbróidh agus cuirfidh an Bainisteoir Cumarsáide straitéis cumarsáide CORU i bhfeidhm.  Beidh an sealbhóir poist freagrach as gach cumarsáid le páirtithe leasmhara, lena n-áirítear idirchaidreamh leis na meáin, ranna rialtais, rialtóirí eile, comhlachtaí gairmiúla agus leis an bpobal. Cuirfidh an t-iarrthóir rathúil comhairle cumarsáide ar an gComhairle, ar an POF, ar an bhfoireann bainistíochta shinsearach agus ar ranna eile CORU de réir mar is gá, agus déanfaidh sé maoirseacht ar gach foilseachán de chuid CORU, bíodh siad i gcló nó ar líne.

I measc phríomhdhualgais an phoist beidh:

· Maoirseacht a dhéanamh ar chumarsáid inmheánach agus sheachtrach, lena n-áirítear caidreamh leis na meáin, caidreamh poiblí, teachtaireachtaí corparáideacha, agus cumarsáid dhigiteach
· Straitéis cumarsáide do CORU a fhorbairt, a chur i bhfeidhm agus a chur chun cinn.
· Comhairle cumarsáide straitéiseach a chur ar an gComhairle, ar an POF, ar an bhfoireann bainistíochta shinsearach agus ar ranna eile CORU de réir mar is gá.
· Bheith i gceannas ar thuarascálacha bliantúla a chur le chéile thar ceann na Comhairle agus na mBord Clárúcháin.
· Gach gníomhaíocht cumarsáide le páirtithe leasmhara Inmheánacha agus Seachtracha a fhorbairt agus a bhainistiú, lena n-áirítear idirchaidreamh le ranna rialtais, rialtóirí eile, comhlachtaí gairmiúla agus leis an bpobal.
· Aon cheisteanna ó na meáin agus ón bpreas a bhainistiú.
· Tionscnaimh agus imeachtaí rannpháirtíochta poiblí a phleanáil agus a chur i bhfeidhm chun tionscadail agus gníomhaíochtaí na heagraíochta a chur chun cinn
· Ceisteanna/gearáin pharlaiminteacha rialtais a bhainistiú agus a chomhordú de réir mar is gá.
· Straitéisí meán digiteach agus sóisialta a fhorbairt agus a chur i bhfeidhm chun rannpháirtíocht agus feasacht ar thionscadail agus ar thionscnaimh na heagraíochta a mhéadú ar ardáin éagsúla.
· Obair le ranna eile CORU chun comhairliúcháin phoiblí, ceardlanna, seónna bóthair agus cainteanna faisnéise, etc., a eagrú.  
· Ábhair mhargaíochta a fhorbairt, lena n-áirítear cló agus dearadh foilseachán seachtrach agus maoirseacht a dhéanamh ar fhoilsiú. 
· Ábhar do shuíomh gréasáin CORU a bhainistiú agus ábhar cur i láthair, páipéir faisnéise, preasráitis, tuarascálacha (tuarascálacha bliantúla san áireamh) agus cumarsáide foirmeálta a ullmhú de réir mar is gá.
· Bainistíocht airgeadais maidir leis an mBuiséad Cumarsáide.
· Monatóireacht a dhéanamh ar fhorbairtí cúrsaí reatha agus poiblí agus an Chomhairle agus an bhainistíocht a chur ar an eolas ina leith de réir mar is gá.
· Bainistíocht foirne
· Páirt a ghlacadh i gcruinnithe Comhairle / Boird, cruinnithe coiste, cruinnithe foirne agus cibé cruinniú eile de réir mar is gá nó mar a iarrann an Ceann Seirbhísí Corparáideacha nó an POF. Cur i gcrích na gclár oibre a eascraíonn as cruinnithe dá leithéid a chomhordú. 
· Páirt a ghlacadh i bhforbairt tuarascálacha bainistíochta agus eagraíochtúla, staitisticí agus fiosrúcháin de réir mar is gá.
· Obair le ranna eile chun straitéisí cumarsáide inmheánacha a fhorbairt.
· Aon dualgais ábhartha eile a shannann an Ceann Seirbhísí Corparáideacha nó an POF. 
Tá an tsonraíocht phoist seo beartaithe le bheith ina treoir bhunúsach maidir le raon feidhme agus freagrachtaí an phoist; féadfar í a athbhreithniú agus a leasú ar bhonn rialta de réir mar is gá.

Riachtanais an Róil:

Cáilíochtaí agus Taithí 

· Cáilíocht ábhartha ag Leibhéal 7
· Taithí ag déileáil le comhlachtaí san earnáil phoiblí, le ceardchumainn, agus le ranna rialtais
· Taithí ag láimhseáil ceisteanna ó na meáin agus ábhar a scríobh le foilsiú
· Taithí ar ábhar margaíochta agus ábhar ar líne a fhorbairt
· Taithí ar thuairiscí a scríobh 

Bunscileanna

· Sárscileanna cumarsáide scríofa, le taithí ar scríobh do mheáin éagsúla agus do lucht léite ilghnéitheach
· Cumas a bheith ag obair as do stuaim féin agus ardscileanna iltascála
· Ardscileanna eagraithe agus pleanála, chomh maith le bheith pointeáilte
· Solúbthacht agus inoiriúnaitheacht riachtanach
· Cumas cumarsáid a dhéanamh agus tionchar a imirt ar dhaoine ag gach leibhéal den eagraíocht, chomh maith le páirtithe leasmhara seachtracha. 
· Ardscileanna cur i láthair.
· Scileanna bainistíochta tionscadail agus pleanála imeachtaí
· Scileanna cumarsáide den scoth, idir labhartha agus scríofa 
· Taithí ar chuntais meán sóisialta a bhainistiú agus ar ábhar a chruthú 
· Eolas ar dhea-chleachtas maidir le caidreamh poiblí agus caidreamh leis na meáin 
· Taithí ar bhainistíocht cumarsáide i gcás géarchéime 
· Inniúil ar bhogearraí deartha (e.g., Photoshop, Canva, InDesign) chun ábhar cruthaitheach a fhorbairt 
· Taithí ar shuíomh gréasáin a bhainistiú 
· Taithí ábhartha ar phróisis chomhairliúcháin agus ar chúrsaí cumarsáide. 
· Ábhar a fhorbairt do réimse ardán

Próiseas Earcaíochta:

Cuirfear toradh an agallaimh in iúl d’iarrthóirí suas le 5 lá oibre tar éis lá na n-agallamh, agus measfar gurb é an chéad lá an lá tar éis na n-agallamh. 

Tabhair do d’aire gur dócha go mbeidh na hagallaimh le haghaidh an phoist seo ar siúl go luath i mí Feabhra.

Beidh obair hibrideach ar fáil ach an tréimhse phromhaidh a chur i gcrích go rathúil ar dtús.

Féadfar painéal a bhunú ón gcomórtas seo. Beidh na painéil beo go ceann 6 mhí mar is gnách agus d’fhéadfaí síneadh a chur leo.

